
ABSTRAK

Kehadiran pandemik COVID-19 telah memberikan impak yang pelbagai terutamanya
dalam industri pekerjaan. Perubahan cara kerja merupakan salah satu impak
daripada pandemik COVID-19 iaitu dimana para pekerja diarahkan untuk bekerja
secara maya. Oleh itu, objektif dalam penyelidikan yang dilakukan ini adalah untuk
mengenal pasti prosedur di tempat kerja sebelum dan selepas pandemik COVID-19
dan mengkaji respon kepimpinan Kesatuan Pekerja-Pekerja SESB (KPPSESB)
terhadap perubahan cara kerja semasa pandemik COVID-19. Metodologi yang
digunakan dalam mencapai objektif kajian ini adalah pendekatan kualitatif dengan
melakukan temu bual kepada 5 orang informan yang merupakan kepimpinan
Kesatuan Pekerja-Pekerja SESB di Kota Kinabalu, Sabah yang juga merupakan
pekerja di Sabah Electricity Sdn. Bhd (SESB). Hasil penyelidikan ini mendapati
bahawa berlaku perbezaan prosedur di tempat kerja sebelum dan selepas pandemik
COVID-19. Antaranya adalah jika sebelum pandemik COVID-19, prosedur di tempat
kerja adalah perbincangan dengan pihak pengurusan, morning talk, dan bekerja
secara fizikal. Manakala, prosedur di tempat kerja selepas pandemik COVID-19
adalah work from home dan bekerja ke pejabat. Seterusnya, kesatuan sekerja juga
merupakan pertubuhan yang berperanan dalam menyelesaikan isu-isu yang wujud
dalam organisasi dimana berkaitan dengan para pekerja. Oleh itu, kajian ini memilih
Kesatuan Pekerja-Pekerja SESB (KPPSESB) sebagai sampel kajian untuk mengetahui
respon kepimpinan kesatuan sekerja ini terhadap perubahan cara kerja yang
dilaksanakan dalam organisasi Sabah Electricity Sdn. Bhd (SESB). Hasil dapatan
kajian mendapati bahawa respon tersebut berkaitan dengan kepimpinan Kesatuan
Pekerja-Pekerja SESB adalah terlibat dalam perbincangan, penyampaian maklumat,
pengadaptasian cara bekerja baharu, bebanan kaedah bekerja kepada pekerja,
bersetuju dengan amalan kerja norma baharu dan isu pekerjaan selepas pandemik
COVID-19.

Kata Kunci: Pandemik COVID-19, Perubahan Cara Kerja, Prosedur di Tempat Kerja,
Respon, Kepimpinan Kesatuan Pekerja-Pekerja SESB (KPPSESB), Sabah Electricity
Sdn. Bhd (SESB).



ABSTRACT

The presence of the COVID-19 pandemic has had a diverse impact especially in the
employment industry. The change in working methods is one of the impacts of the
COVID-19 pandemic which is where employees are instructed to work virtually.
Therefore, the objective of this research is to identify procedures in the workplace
before and after the COVID-19 pandemic and to study the response of the SESB
Employees Union (KPPSESB) leadership to changes in working methods during the
COVID-19 pandemic. The methodology used in achieving the objectives of this study
is a qualitative approach by conducting interviews with 5 informants who are the
leadership of the SESB Employees Union in Kota Kinabalu, Sabah who are also
employees of Sabah Electricity Sdn. Bhd. (SESB). The results of this research found
that there were differences in procedures in the workplace before and after the
COVID-19 pandemic. Among them is that before the COVID-19 pandemic,
procedures in the workplace were discussions with management, morning talks, and
physical work. Meanwhile, the procedure at work after the COVID-19 pandemic was
work from home and work to office. Furthermore, trade unions are also organizations
that play a role in resolving issues that exist in the organization which are related to
employees. Therefore, this study selects the SESB Employees Union (KPPSESB) as
the study sample to find out the response of the leadership of this trade union to the
changes in the way of work implemented in the organization of Sabah Electricity Sdn.
Bhd. (SESB). The findings of the study found that the responses related to SESB
Workers Union leadership were involved in discussion, information presentation,
adaptation of new working methods, work method burden on employees, agreeing
to new norm work practices and post-COVID-19 employment issues.

Keywords: COVID-19 Pandemic, Workplace Change, Workplace Procedures,
Response, SESB Employees Union Leadership (KPPSESB), Sabah Electricity Sdn. Bhd.
(SESB).

BAB 1

PENGENALAN

1.1 Pengenalan

Pada Januari 2020, World Health Organization (WHO) telah mengisytiharkan situasi
pandemik yang sangat bahaya akibat daripada penularan sejenis wabak baharu jenis
korona, yang dikenali sebagai wabak COVID-19 (Ehwan Ngadi, 2020 dalam
Muhammad Izzat et al, 2020). Pada ketika itu, dunia telah dikejutkan dengan berita
penularan wabak baharu ini yang telah dikenal pasti berpunca daripada Bandar
Wuhan di China. Menurut Hasmuk (2020), di Malaysia, kes pertama COVID-19
(diimport) dilaporkan pada 24 Januari 2020 yang melibatkan tiga pelancong China
yang memasuki Malaysia melalui Johor. Pada 11 Mac, Malaysia kemudian

mengesahkan kes COVID-19 sporadik pertama dalam kalangan pihak masyarakat.

Akibat daripada penularan wabak pandemik COVID-19 ini, ia telah memberi
kesan terhadap pelbagai sektor di seluruh dunia (M. Izzat et al., 2020). Susulan
daripada penularan COVID-19 ini, Kerajaan Malaysia telah memperkenalkan Perintah
Kawalan Pergerakan (PKP) pada 18 Mac 2020 yang lalu yang menuntut seluruh
masyarakat untuk mengawal penularan wabak COVID-19 daripada terus merebak
(Muzaffar Syah, 2020 dalam M. Izzat et al., 2020). Sehubungan dengan itu, Perintah
Kawalan Pergerakan (PKP) semasa pandemik COVID-19 telah mendidik rakyat
Malaysia untuk hidup dalam keadaan dan persekitaran norma baharu. Kehidupan dan

aktiviti harian masyarakat kini telah banyak berubah.



Pandemik COVID-19 yang telah melanda hampir seluruh negara termasuklah
negara Malaysia telah memberi kesan yang mendalam kepada sektor pekerjaan
mahupun para pekerja. Salah satu kesan daripada pandemik COVID-19 itu adalah
berlakunya perubahan cara kerja semasa pandemik COVID-19 iaitu seperti virtua/
work atau bekerja secara maya yang juga dikenali sebagai work from home. Kajian
ini memfokuskan kepada perbezaan prosedur atau SOP di tempat kerja iaitu sebelum
dan selepas pandemik COVID-19 dimana memperlihatkan hasil perubahan cara
bekerja yang berlaku akibat daripada pandemik COVID-19. Kesatuan sekerja
merupakan salah satu pertubuhan yang terlibat dan memainkan peranan penting
dengan perubahan yang berlaku akibat pandemik COVID-19.

Objektif kesatuan sekerja adalah untuk melindungi dan memajukan
kepentingan pekerjanya di tempat kerja dimana peranan kesatuan sekerja telah
digunakan untuk menyelesaikan perselisihan dan konflik yang berlaku antara pekerja
dan pihak pengurusan. Kesatuan sekerja memainkan peranan penting untuk
melindungi anggota mereka daripada pemberhentian pekerja yang tidak beretika dan
pemecatan yang tidak adil dari syarikat mereka (Farber & Saks, 1980 dalam Zulkiflee
& Shahrom, 2013). Selain itu, kajian ini bertujuan untuk mengetahui respon
kepimpinan kesatuan Kesatuan Pekerja-Pekerja SESB di Sabah terhadap perubahan

cara kerja semasa pandemik COVID-19.

Sabah Electricity Sdn. Bhd (SESB) merupakan sebuah syarikat utiliti yang
menjana, menghantar, dan membekalkan elektrik kepada pelanggan atau pengguna
di Sabah. Sabah Electricity Sdn. Bhd mempunyai 2000 pekerja dimana dimiliki
bersama oleh Kerajaan Negeri Sabah dan Tenaga Nasional Berhad. Sabah Electricity
Sdn. Bhd (SESB) mempunyai dua pertubuhan kesatuan sekerja namun kajian ini lebih
memfokuskan kepada Kesatuan Sekerja Perkeranian dalam syarikat Sabah Electricity
Sdn. Bhd yang juga dikenali sebagai Kesatuan Pekerja-Pekerja SESB (KPPSESB).



1.2 Latar Belakang Kajian

Pandemik COVID-19 adalah krisis kesihatan global dan menjadi ancaman ekonomi
antarabangsa. Kehadiran pandemik COVID-19 yang tidak dapat diduga yang telah
melanda hampir seluruh negara telah meninggalkan kesan yang mendalam kepada
pihak masyarakat mahupun dari segi pekerjaan, ekonomi dan negara. Penutupan
perniagaan dan industri di seluruh dunia yang dilaksanakan yang bertujuan untuk
mengekang penyebaran COVID-19 tidak semakin berleluasa telah menghasilkan
pelbagai cabaran unik dan mendalam bagi kedua-dua pihak iaitu para pekerja dan
majikan di seluruh dunia (Kniffin et al., 2021). Justeru, disini dapat dilihat bahawa
perubahan cara kerja merupakan salah satu impak pandemik COVID-19 dalam
pekerjaan tidak kira sektor apa pun.

Maka, perubahan cara kerja semasa pandemik COVID-19 menjadi fokus
kajian ini. Selain itu, perubahan cara kerja merupakan perkara penting diberi
perhatian kerana ianya melibatkan dan mengambarkan situasi cara bekerja masa kini
iaitu era pandemik COVID-19 yang turut mempengaruhi dan mengubah cara bekerja
para pekerja dimana ia juga perlu diadaptasi oleh pekerja dalam menjadi rutin harian
mereka. Perubahan cara kerja ini juga penting kerana ianya melibatkan sektor
pekerjaan iaitu penyelesaian yang diambil oleh pihak Kerajaan dan majikan
menentukan bagaimana pekerja meneruskan pekerjaan mereka namun pada masa
yang sama mengambil langkah-langkah berjaga demi mengelak daripada
penyebaran COVID-19.

Perubahan cara kerja ini telah membawa kepada budaya bekerja atau amalan
dan cara bekerja yang baru iaitu wujudnya pekerjaan norma baharu yang menjadi
cabaran kepada para pekerja dan perlu diadaptasi oleh semua pekerja mahupun
majikan. Virtual work atau bekerja secara maya merupakan salah satu perubahan
cara kerja yang dapat dilihat dimana perubahan itu berlaku dengan drastiknya.
Menurut Raghuram (2019), virtual work ini adalah perkara baru dimana pekerja
bekerja dari lokasi yang berbeza dan berinteraksi menggunakan komunikasi yang
dimediasi komputer atau peralatan teknologi yang semakin canggih. Malahan, istilah
work form home juga tidak asing didengar dalam situasi pekerjaan pada masa kini
iaitu pekerjaan era pandemik COVID-19.



Ekoran daripada pengenalan Perintah Kawalan Pergerakan (PKP) oleh pihak
Kerajaan telah mengarahkan semua pekerja untuk bekerja secara work from home
demi kesihatan sejagat. Kemajuan dalam teknologi maklumat dan komunikasi (ICT)
telah membolehkan pekerja berinteraksi merentasi masa dan ruang, mengakibatkan
pertumbuhan pelbagai jenis pengaturan kerja maya yang membantu organisasi
memenuhi matlamat strategik mereka. Sebagai contoh, organisasi semakin banyak
menawarkan telekomunikasi yang mana juga dikenali sebagai telework sebagai
kaedah untuk mewujudkan keseimbangan antara kerja dan kehidupan bagi pekerja
serta menarik dan mengekalkan bakat berkualiti tinggi (Gajendran & Harrison, 2007
dalam Raghuram 2019).

Bukan itu sahaja, virtual work melibatkan individu yang bekerja dari lokasi
yang jauh dari pejabat atau tempat kerja fizikal mereka seperti rumah, pejabat
pelanggan, atau ruang pejabat bersama. Pelaksanaan pengaturan kerja maya yang
lain juga meningkat dalam bentuk pasukan maya, dimana lokasi anggota atau
pekerja yang berlainan juga membolehkan mereka bekerjasama melalui kaedah
elektronik dan adanya teknologi (Gilson et al., 2015 dalam Raghuram, 2019).
Walaupun istilah virtual work ini sememangnya sudah wujud daripada dahulu lagi
tetapi kurang menjadi perhatian, namun dengan adanya kehadiran pandemik COVID-
19 ini telah berjaya menarik perhatian banyak para pengkaji untuk melakukan kajian
ke atas topik virtual work dalam sektor pekerjaan.

Perubahan cara kerja adalah pembaharuan yang dibuat dalam kaedah atau
amalan dalam bekerja yang memperlihatkan perbezaan daripada sebelumnya. Maka,
perbezaan prosedur atau SOP di tempat kerja sebelum dan selepas pandemik COVID-
19 juga telah mendorong menjadi salah satu isu kajian yang ingin dikaji dalam kajian
ini. Kajian ini turut memfokuskan untuk mengetahui perubahan cara kerja tersebut
daripada sudut perspektif atau respon kepimpinan Kesatuan Pekerja-Pekerja SESB di
Sabah. Tambahan pula, respon kepimpinan Kesatuan Pekerja-Pekerja SESB terhadap
perubahan cara kerja semasa pandemik COVID-19 penting kerana untuk mengetahui
bagaimana kesatuan sekerja memainkan peranan penting dalam sesebuah organisasi
tersebut lebih-lebih dalam situasi pandemik COVID-19.



Justeru itu, berdasarkan kajian ini dapat membuktikan dan membuka mata
pihak masyarakat luar bahawa pertubuhan kesatuan sekerja masih relevan lagi
sehingga ke hari memandangkan ramai pihak yang mempertikaikan bahawa
kesatuan sekerja ini sudah tidak relevan lebih-lebih pada masa kini iaitu era revolusi
perindustrian 4.0 yang semakin maju. Selain itu, topik ini penting untuk dikaji kerana
organisasi dan para pekerja memerlukan perubahan bagi membolehkan untuk terus
membangun dan berkembang dan meneruskan operasi syarikat tersebut. Kegagalan
melakukan atau bertindak terhadap perubahan akan menyebabkan organisasi tidak
maju dan seterusnya akan gagal. Para pekerja perlu sentiasa bersedia untuk
melakukan perubahan dan yang paling utama memastikan perubahan yang
dilaksanakan tertumpu kepada pencapaian matlamat organisasi.

Penyesuaian perlu dilakukan agar perubahan cara kerja yang dilakukan
mampu memenuhi tuntutan semasa dan masa depan organisasi serta melatih para
pekerja untuk mampu mengadaptasi perubahan cara kerja norma baharu tersebut
semasa pandemik COVID-19. Tumpuan dalam kajian ini adalah merangkumi
Kesatuan Pekerja-Pekerja SESB iaitu kajian ingin mengetahui secara spesifik tentang
respon kepimpinan Kesatuan Pekerja-Pekerja SESB terhadap topik kajian iaitu
perubahan cara kerja semasa pandemik COVID-19. Salah satu, faktor mengapa
kajian ini memfokuskan kepada kesatuan sekerja kerana kesatuan sekerja
merupakan pertubuhan yang memainkan peranan penting dalam mengatasi isu-isu
semasa yang wujud di tempat kerja yang berkaitan dengan pekerja. Kesatuan
sekerja dapat dilihat sebagai instrumen penting untuk melindungi kepentingan

pekerja iaitu dari segi berkaitan dengan terma dan syarat pekerjaan.

Kewujudan kesatuan sekerja di tempat kerja boleh menjadikan pihak
pengurusan mengambil amalan pengurusan yang lebih sistematik. Kesatuan sekerja
juga boleh membawa kepada penyelesaian yang lebih kreatif dan lebih baik serta
lebih produktif dalam organisasi (Rubenstein & Kochan, 2001 dalam Che Supian et
al., 2018).



1.3 Pernyataan Masalah Kajian

Perubahan cara kerja merupakan aspek yang sangat penting dititikberatkan dalam
pekerjaan ini terutamanya bagi aktor-aktor yang terlibat iaitu seperti pihak majikan,
Kerajaan dan pekerja. Kehadiran pandemik COVID-19 yang melanda hampir seluruh
negara telah memberikan kesan yang mendalam dari segi pelbagai aspek seperti
pemberhentian pekerja dan banyak lagi kesan terhadap pihak masyarakat. Tidak
dinafikan juga bahawa sektor-sektor pekerjaan turut terkesan dengan adanya
pandemik ini iaitu terutamanya sektor perkhidmatan dan lain-lain lagi. Maka selari
dengan impak pandemik ini telah membawa kepada perubahan di tempat kerja
seperti bekerja secara maya walaupun pada hakikatnya istilah ini sudah lama wujud
akan tetapi kurang diamalkan.

Kesatuan Pekerja-Pekerja Sabah Electricity Sdn. Bhd (KPPSESB) antara
organisasi yang turut terkesan dengan adanya perubahan cara kerja akibat pandemik
COVID-19 ini. Hal ini demikian kerana, Kesatuan Pekerja-Pekerja Sabah Electricity
Sdn. Bhd (KPPSESB) ini diarahkan bekerja secara maya atau juga dikenali sebagai
bekerja dari rumah semasa pandemik COVID-19 ini namun sebagai tugas hakiki
mereka akan mengikut kepada kategori pekerjaan mereka sama ada dikehendaki
bekerja secara maya atau dibenarkan untuk bekerja ke pejabat. Oleh itu, perkara ini

memberi justifikasi kepada kajian iaitu mengapa kajian ini perlu dijalankan.

Pada mulanya pekerja agak panik dalam mengikuti perubahan cara kerja
yang berlaku secara mendadak ini, namun pada kelamaannya apabila mereka sudah
berasa terbiasa dengan persekitaran dan situasi cara kerja baharu ini, mereka
mampu mengadaptasinya. Walau bagaimanapun, tidak dinafikan pekerjaan norma
baharu ataupun perubahan cara kerja ini sudah semestinya terdapat cabaran-
cabaran dalam penyesuaian pekerjaan norma baharu semasa para pekerja cuba
mengadaptasinyanya. Oleh itu, permasalahan kajian yang timbul hingga mendorong
kepada pengkaji melakukan kajian ini adalah pandemik COVID-19 telah
menyebabkan wujudnya perbezaan prosedur atau SOP di tempat kerja dari segi
sebelum dan selepas pandemik COVID-19 yang menjadikan isu kajian ini.



Prosedur atau SOP tersebut termasuklah dari segi perubahan amalan bekerja
di tempat kerja seiring dengan kepentingan kesihatan dan keselamatan para pekerja
untuk mengelakkan daripada penularan wabak COVID-19. Seperti yang diketahui,
jika dahulunya para pekerja akan bekerja seperti biasa ke tempat kerja secara fizikal
melakukan harian pekerjaan mereka tanpa adanya batasan namun sebaliknya
pandemik COVID-19 telah mengubah segala-segalanya. Berbeza daripada sebelum
pandemik COVID-19 para pekerja diarahkan bekerja secara maya, virtual work, work
form home atau juga dikenali sebagai teleworking.

Bahkan, wujudnya prosedur-prosedur yang membataskan pekerja iaitu
penjagaan penjarakan sosial dan memakai pelitup muka dimana semua pekerja perlu
peka akan perkara ini demi menjaga kesihatan dan keselamatan mereka serta
kelangsungan syarikat untuk terus beroperasi. Justeru itu, berikut merupakan
perbezaan prosedur yang ketara dilihat secara umum berkaitan cara bekerja semasa
pandemik COVID-19. Tambahan pula, adalah penting untuk mengambil tahu
perbezaan prosedur yang dilakukan agar dapat diteliti atau diperhatikan bahawa
prosedur baharu yang dilaksanakan itu mampu diadaptasi oleh para pekerja seiring

dengan situasi semasa yang menyebabkan berlakunya perubahan tersebut.

Oleh itu, kajian ini dilakukan untuk mengetahui perkara atau isu ini berkaitan
perbezaan prosedur dengan lebih terperinci lagi terhadap Kesatuan Pekerja-Pekerja
SESB Kota Kinabalu, Sabah dimana dapat menyelesaikan segala objektif dan
persoalan yang timbul dalam kajian ini. Jelaslah bahawa, dengan adanya perubahan
cara bekerja akibat pandemik COVID-19 telah mewujudkan perbezaan Prosedur atau
SOP di tempat kerja bagi sebelum dan selepas pandemik COVID-19.

Selain itu, pernyataan masalah yang timbul dalam kajian ini adalah mengikut
pengetahuan pengkaji daripada kajian-kajian lepas, kurang kajian yang dilakukan di
Sabah, Malaysia berkaitan dengan respon kepimpinan kesatuan sekerja terhadap
perubahan cara kerja semasa pandemik COVID-19. Perubahan cara kerja yang
berlaku akibat pandemik COVID-19 ini telah mendatangkan banyak impak serta
respon daripada pihak kesatuan sekerja yang juga mewakili para pekerja. Hal ini
demikian kerana, kesatuan sekerja merupakan salah satu badan atau pertubuhan
yang berperanan dalam membantu pihak majikan merancang dan melaksanakan

apa-apa perubahan di tempat kerja seperti perubahan terhadap cara bekerja.

